
ఆంధ్రసాహిత్యపరిషత్పత్త్రిక

	వ.	
అంత బ్రహ్లాదుండు ప్రచండమార్తాండకిరణమండలచండిమ సహింపనోపక

రూపవతీసహాయుండౌ రాయంచమించుఁబోఁడుల గూడి సంచరించు రాజ

హంసంబునుంబోలె భాసిల్లి సలిలకేళిక నగ్గలించు నంతరంగంబు పొంగార

నయ్యారామంబునం గలయందిరుగం దత్పురోభాగంబునఁ బరమయోగి

యుంబోలెఁ బంకరహితస్వభావంబును రాకారాత్రియుంబోలెఁ జంద్రశీత

లంబును భవసఖనివాసంబునుంబోలె మకరకచ్ఛపపద్మాదిసద్మంబును మహా

గహనంబునుంబోలె నుద్దండపుండరీకంబును బుండరీకాక్షుపొక్కిలియుం

బోలె సర్వతోముఖశోభితంబును నైనయొక్కసరోవరంబుఁ గని కనకకమల

కళికాపరాగపరంపరాపరిచయసరససలిలసమీరంబుల శరీరంబులకుఁ బ్రీణ

నంబు గావించుచు మదకలకారండవక్రౌంచప్రముఖఘనరసనిహగవిసరమ

సృణరణవంబులు శ్రవణరంధ్రంబులకుం బరమానందంబు నొందింపం దత్కా

సారసౌభాగ్యంబునకు మెచ్చుచు వచ్చి యచ్చటఁ బచ్చవిలుతువిడిదియుం

బోని గురువిందపొదరింట మృదులలతాంతశయ్యాతలంబున సుఖాసీనుండై

మానవతీజనంబుల వారివిహారం బొనరించుటకు ననుజ్ఞ నొసంగుటయు.

	క.	
జలకేళికి నుచితము లగు, వలిపంబులు గట్టి కనకవలయాదికభూ

షలు డించియు విలసిల్లిరి, లలనలు నీహారసమయలతలుంబోలెన్.



	 117







	గీ.	
కనకశృంగంబులును లక్కకరవటములు, నేత్రములు గందళీఫలనికరములును

మొదలుగాఁ గలసాధనంబులు ధరించి, కొలను సొచ్చిరి సంఫుల్లజలజముఖులు.

	చ.	
కుచములకుంకుమ ల్చెదరఁ గ్రుక్కినపూవులు పుక్కిలించుచుం

గచములు వీడ గండయుగకల్పితనూతనపత్రవల్లికా

రచనలు మిక్కిలిం గరఁగ రామలు కాంచనశృంగపూరితాం

బుచయము చల్లి రొండొరులఁ బూఁచి తనూతటిదాళిమీఁదటన్.

	గీ.	
చాలలోఁ తైనతత్సరస్సలిలపూర, మంగనలనాభిబిలములయందు నణఁగె

నెంతగంభీరు లేనియు నింతులకును, లోను గాకున్నవారిని గాన నరిది.

	ఉ.	
చల్లిన మాఱులే కెదురు చల్లెడువారలుఁ జల్లినన్ హస

ద్గల్లతలంబుగా నిజముఖంబులు ద్రిప్పెడువారు మూఁకపైఁ

జల్లుచు గెల్పుగొన్నసతిఁ జాగురె యంచు నుతించువారు నై

యల్లలనల్ సరోజలవిహారము సల్ఫిరి పొల్పుమీఱఁగన్.

	గీ.	
పడతి యొక్కతె కుత్తుకబంటినీట, నుండు నవ్వేళఁ గనుఁగొనును విదపిండు

భ్రమరమిథునసమాశ్రితపద్మ మనుచుఁ, జపలదృక్తన్ముఖంబుఁ బ్రశంసచేసె.

		 ఈ పేజీలో చివరి మార్పు 22 ఫిబ్రవరి 2021న 23:22కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

